
Karnabharam of Bhasa

மஹாகவிஶ்ரீபா⁴ஸப்ரணீதம் கர்ணபா⁴ரம்

॥ ஶ்ரீ:॥
ஶ்ரீக³ணேஶாய நம: ।

(நாந்த்³யதே தத: ப்ரவிஶதி ஸூத்ரதா⁴ர:)

ஸூத்ரதா⁴ர:–

நரம்ரு’க³பதிவர்ஷ்மாலோகநப்⁴ராந்தநாரீ-
நரத³நுஜஸுபர்வவ்ராதபாதாலலோக: ।
கரஜகுலிஶபாலீபி⁴ந்நதை³த்யேந்த்³ரவக்ஷா:
ஸுரரிபுப³லஹந்தா ஶ்ரீத⁴ரோऽஸ்து ஶ்ரியே வ: ॥ 1॥
ஏவமார்யமிஶ்ராந் விஜ்ஞாபயாமி । அயே கிந்நுக²லு மயி விஜ்ஞாபநவ்யக்³ரே
ஶப்³த³இவ ஶ்ரூயதே । அங்க³ ! பஶ்யாமி ।
(நேபத்²யே)

போ⁴ போ⁴ ! நிவேத்³யதாம் நிவேத்³யதாம் மஹாராஜாயாங்கே³ஶ்வராய ।
ஸூத்ரதா⁴ர: – ப⁴வது, விஜ்ஞாதம் ।
ஸங்க்³ராமே துமுலே ஜாதே கர்ணாய கலிதாஞ்ஜலி: ।
நிவேத³யதி ஸம்ப்⁴ராந்தோ ப்⁴ரு’த்யோ து³ர்யோத⁴நாஜ்ஞயா ॥ 2॥
(நிஷ்க்ராண்த:)

ப்ரஸ்தாவநா ।
(தத: ப்ரவிஶதி ப⁴ட:)

ப⁴ட: – போ⁴ போ⁴ ! நிவேத்³யதாம் நிவேத்³யதாம் மஹாராஜாயாங்கே³ஶ்வராய
யுத்³த⁴கால உபஸ்தி²த இதி ।
கரிதுரக³ரத²ஸ்தை:² பார்த²கேதோ: புரஸ்தாத்³
முதி³தந்ரு’பதிஸிம்ஹை:ஸிம்ஹநாத:³ க்ரு’தோऽத்³ய ।

த்வரிதமரிநிநாதை³ர்து:³ஸஹம் லோகவீர:
ஸமரமதி⁴க³தார்த:² ப்ரஸ்தி²தோ நாக³கேது: ॥ 3॥
(பரிக்ரம்யாவலோக்ய)அயே ஏஷோங்க³ராஜ:ஸமரபரிச்ச²த³பரிவ்ரு’த:
ஶல்யராஜஸஹித:ஸ்வப⁴வநாந்நிஷ்க்ரம்யேத ஏவாபி⁴வர்ததே । போ:⁴
! கிந்நுக²லு யுத்³தோ⁴த்ஸவப்ரமுக²ஸ்யா த்³ரு’ஷ்டபராக்ரமஸ்யாபூ⁴தபூர்வோ
ஹ்ரு’த³யபரிதாப: । ஏஷ ஹி,

அத்யுக்³ரதீ³ப்திவிஶத:³ஸமரேங்க்³ரக³ண்ய:
ஶௌர்யே ச ஸம்ப்ரதி ஸஶோகமுபைதி தீ⁴மாந் ।
ப்ராப்தே நிதா³க⁴ஸமயே க⁴நராஶிருத்³த: ⁴
ஸூர்ய:ஸ்வபா⁴வருசிமாநிவ பா⁴தி கர்ண: ॥ 4॥
யாவத³பஸர்பாமி । (நிஷ்க்ராந்த:)

(தத: ப்ரவிஶதி யதோ²க்தரூப: கர்ண: ஶால்யஶ்ச)

கர்ண: –

மா தாவந்மம ஶரமார்க³லக்ஷபூ⁴தா:
கிம் ப்ராப்தா:க்ஷிதிபதய:ஸஜீவஶேஷா: ।
கர்தவ்யம் ரணஶிரஸி ப்ரியம் குரூணாம்
த்³ரஷ்டவ்யோ யதி³ஸ ப⁴வேத்³ த⁴நஞ்ஜயோ மே ॥ 5॥
ஶல்யராஜ ! யத்ராஸாவர்ஜுநஸ்தத்ரைவ சோத்³யதாம் மம ரத:² ।
ஶல்ய: – பா³ட⁴ம் । (சோத³யதி)

கர்ண: –அஹோதுக²லு,

அந்யோந்யஶஸ்த்ரவிநிபாதநிக்ரு’த்தகா³த்ர-
யௌதா⁴ஶ்வவாரணரதே²ஷு மஹாஹவேஷு ।
க்ருத்³தா⁴ந்தகப்ரதிமவிக்ரமிணோ மமாபி
வைது⁴ர்யமாபததி சேதஸி யுத்³த⁴காலே ॥ 6॥
போ:⁴ ! கஷ்டம் ।
பூர்வம் குந்த்யாம் ஸமுத்பந்நோ ராதே⁴ய இதி விஶ்ருத: ।
யுதி⁴ஷ்டி²ராத³யஸ்தே மே யவீயாம்ஸஸ்து பாண்ட³வா: ॥ 7॥
அயம் ஸ கால: க்ரமலப்³த⁴ஶோப⁴நோ

கு³ணப்ரகர்ஷோ தி³வஸோऽயமாக³த: ।
நிரர்த²மஸ்த்ரம் ச மயா ஹி ஶிக்ஷிதம்
புநஶ்ச மாதுர்வசநேந வாரித: ॥ 8॥
போ⁴ மத்³ரராஜ ! ஶ்ரூயதாம் மமாஸ்த்ரஸ்ய வ்ரு’த்தாந்த: ।
ஶல்ய: – மமாப்யஸ்தி கௌதூஹலமேநம் வ்ரு’த்தாந்தம் ஶ்ரோதும் ।
கர்ண: – பூர்வமேவ சாஹம் ஜாமத³க்³ந்யஸ்ய ஸகாஶம் க³தவாநஸ்மி ।
ஶல்ய: – ததஸ்தத: ।
கர்ண: – தத:,

வித்³யுல்லதாகபிலதுங்க³ஜடாகலாபம்
உத்³யத்ப்ரபா⁴வலயிநம் பரஶும் த³தா⁴நம் ।
க்ஷத்ராந்தகம் முநிவரம் ப்⁴ரு’கு³வம்ஶகேதும்
க³த்வா ப்ரணம்ய நிகடே நிப்⁴ரு’த:ஸ்தி²தோऽஸ்மி ॥ 9॥
ஶல்ய: – ததஸ்தத: ।
கர்ண: – ததஸ்தேந ஜாமத³க்³ந்யேந மமாஶீர்வசநம் த³த்த்வா ப்ரு’ஷ்டோऽஸ்மி,

கோ ப⁴வாந் கிமர்த²மிஹாக³த இதி ।
ஶல்ய: – ததஸ்தத: ।
கர்ண: – ப⁴க³வந் !அகி²லாந்யஸ்த்ராண்யுபஶிக்ஷிதுமிச்சா²மீத்யுக்தவாநஸ்மி ।
ஶல்ய: – ததஸ்தத: ।
கர்ண: – தத உக்தோऽஹம் ப⁴க³வதா, ப்³ராஹ்மணேஷூபதே³ஶம் கரிஷ்யாமி,

ந க்ஷத்ரியாணாமிதி ।
ஶல்ய: –அஸ்தி க²லு ப⁴க³வத:க்ஷத்ரியவம்ஶ்யை: பூர்வவைரம் । ததஸ்தத: ।
கர்ண: – ததோ நாஹம் க்ஷத்ரிய இத்யஸ்த்ரோபதே³ஶம் க்³ரஹீதுமாரப்³த: ⁴ ।
ஶல்ய: – ததஸ்தத: ।
கர்ண: – தத: கதிபயகாலாதிக்ரமே கதா³சித்
ப²லமூலஸமித்குஶகுஸுமாஹரணாய க³தவதா கு³ருணா ஸஹாநுக³தோऽஸ்மி ।
தத:ஸ கு³ருர்வநப்⁴ரமணபரிஶ்ரமாந்மத³ங்கே நித்³ராவஶமுபக³த: ।

ஶல்ய: – ததஸ்தத: ।
கர்ண: – தத:,

க்ரு’த்தே வஜ்ரமுகே²ந நாம க்ரு’மிணா தை³வாந்மமோருத்³வயே
நித்³ராச்சே²த³ப⁴யாத³ஸஹ்யத கு³ரோர்தை⁴ர்யாத் ததா³ வேத³நா ।
உத்தா²ய க்ஷதஜாப்லுத:ஸ ஸஹஸா ரோஷாநலோத்³தீ³பிதோ
பு³த்³த்⁴வா மாம் ச ஶஶாப காலவிப²லாந்யஸ்த்ராணி தே ஸந்த்விதி ॥ 10॥
ஶல்ய: –அஹோ கஷ்டமபி⁴ஹிதம் தத்ரப⁴வதா ।
கர்ண: – பரீக்ஷாமஹே தாவத³ஸ்த்ரஸ்ய வ்ரு’த்தாந்தம் । (ததா² க்ரு’த்வா)
ஏதாந்யஸ்த்ராணி நிர்வீர்யாணீவ லக்ஷ்யந்தே । அபிச,
இமே ஹி தை³ந்யேந நிமீலிதேக்ஷணா
முஹு:ஸ்க²லந்தோ விவஶாஸ்துரங்க³மா: ।
க³ஜாஶ்ச ஸப்தச்ச²த³தா³நக³ந்தி⁴நோ
நிவேத³யந்தீவ ரணே நிவர்தநம் ॥ 11॥
ஶங்க²து³ந்து³ப⁴யஶ்ச நி:ஶப்³தா:³ ।
ஶல்ய: – போ: ⁴ ! கஷ்டம் க²ல்வித³ம் ।
கர்ண: – ஶல்யராஜ !அலமலம் விஷாதே³ந ।
ஹதோऽபி லப⁴தே ஸ்வர்க³ம் ஜித்வா து லப⁴தே யஶ: ।
உபே⁴ ப³ஹுமதே லோகே நாஸ்தி நிஷ்ப²லதா ரணே ॥ 12॥
அபிச,

இமே ஹி யுத்³தே⁴ஷ்வநிவர்திதாஶா
ஹயா:ஸுபர்ணேந ஸமாநவேகா:³ ।
ஶ்ரீமத்ஸு காம்போ³ஜகுலேஷு ஜாதா
ரக்ஷந்த்யமீ யத்³யபி ரக்ஷிதவ்யம் ॥ 13॥
அக்ஷயோऽஸ்து கோ³ப்³ராஹ்மணாநாம் । அக்ஷயோऽஸ்து பதிவ்ரதாநாம் ।
அக்ஷயோऽஸ்து
ரணேஷ்வபராங்முகா²நாம் யௌத⁴புருஷாணாம் ।அக்ஷயோऽஸ்துமம ப்ராப்தகாலஸ்யா
।
ஏஷ போ:⁴, ப்ரஸந்நோऽஸ்மி ।

ஸமரமுக²மஸஹ்யம் பாண்ட³வாநாம் ப்ரவிஶ்ய
ப்ரதி²தகு³ணக³ணாட்⁴யம் த⁴ர்மராஜம் ச ப³த்³த்⁴வா ।
மம ஶரவரவேகை³ரர்ஜுநம் பாதாயித்வா
வநமிவ ஹதஸிம்ஹம் ஸுப்ரவேஶம் கரோமி ॥ 14॥
ஶல்யராஜா ! யாவத்³ ரத²மாரோஹாவ: ।
ஶல்ய: – பா³ட⁴ம் ।
(உபௌ⁴ ரதா²ரோஹணம் நாடயத:)

கர்ண: – ஶல்யராஜ ! யத்ராஸாவர்ஜுநஸ்தத்ரைவ சோத்³யதாம் மம ரத:² ।
(நேபத்²யே)

போ⁴ கண்ண ! மஹத்தரம் பி⁴க்க²ம் யாசேமி । [போ: ⁴ கர்ண ! மஹத்தராம்
பி⁴க்ஷாம் யாசே]

கர்ண: – (ஆகர்ண்ய)அயே வீர்யவாந் ஶப்³த:³ ।
ஶ்ரீமாநேவ ந கேவலம் த்³விஜவரோ யஸ்மாத் ப்ரபா⁴வோ மஹாந்
ஆகர்ண்ய ஸ்வரமஸ்ய தீ⁴ரமது⁴ரம் சித்ரார்பிதாங்கா³இவ ।
உத்கர்ணஸ்திமிதாஞ்சிதாக்ஷவலிதக்³ரீவார்பிதாக்³ராநநாஸ்
திஷ்ட²ந்த்யஸ்வவஶாங்க³யஷ்டி ஸஹஸா யாந்தோ மமைதே ஹயா: ॥ 15॥
ஆஹூயதாம் ஸ விப்ர: । ந ந । அஹமேவாஹ்வயாமி । ப⁴க³வந் !இத இத: ।
(தத: ப்ரவிஶதி ப்³ராஹ்மணரூபேண ஶக்ர:)

ஶக்ர: – போ⁴ மேகா:⁴ !ஸூர்யேணைவ நிவர்த்ய க³ச்ச²ந்து ப⁴வந்த: ।
(கர்ணமுபக³ம்ய) போ⁴ கண்ண ! மஹத்தரம் பி⁴க்க²ம் யாசேமி । [போ: ⁴ கர்ண
! மஹத்தராம் பி⁴க்ஷாம் யாசே ।]
கர்ண: – த்³ரு’ட⁴ம் ப்ரீதோऽஸ்மி ப⁴க³வந் !

யாத: க்ரு’தார்த²க³ணநாமஹமத்³ய லோகே
ராஜேந்த்³ரமௌலிமணிரஞ்ஜிதபாத³பத்³ம: ।
விப்ரேந்த்³ரபாத³ரஜஸா து பவித்ரமௌலி:

கர்ணோ ப⁴வந்தமஹமேஷ நமஸ்கரோமி ॥ 16॥
ஶக்ர: – (ஆத்மக³தம்) கிந்நுக²லு மயா வக்தவ்யம் । யதி³ தீ³ர்கா⁴யுர்ப⁴வேதி

வக்ஷ்யே தீ³ர்கா⁴யுர்ப⁴விஷ்யதி । யதி³ ந வக்ஷ்யே,மூட⁴ இதி மாம் பரிப⁴வதி
। தஸ்மாது³ப⁴யம் பரிஹ்ரு’த்ய கிந்நுக²லு வக்ஷ்யாமி । ப⁴வது, த்³ரு’ஷ்டம் ।
(ப்ரகாஶம்) போ⁴ கண்ணம் !ஸுய்யே விஅ சந்தே³ விஅ,ஹிமவந்தே விஅ,ஸாக³ளே
விஅ,

சிட்டது³ தே³ ஜஸோ । [ போ:⁴ கர்ந !ஸூர்ய இவ, சந்த்³ர இவ,ஹிமவாநிவ,

ஸாக³ர இவ, திஷ்ட²து தே யஶ: ।]
கர்ண: – ப⁴க³வந் ! கிம் ந வக்தவ்யம் தீ³ர்கா⁴யுர்ப⁴வேதி । அத²வா ஏததே³வ
ஶோப⁴நம் । குத:,
த⁴ர்மோ ஹி யத்நை: புருஷேண ஸாத்⁴யோ
பு⁴ஜங்க³ஜிஹ்ணாசபலா ந்ரு’பஶ்ரிய: ।
தஸ்மாத் ப்ரஜாபாலநமாத்ரபு³த்³த்⁴யா
ஹதேஷு தே³ஹேஷு கு³ணா த⁴ரந்தே ॥ 17॥
ப⁴க³வந் ! கிமிச்ச²ஸி கிமஹம் த³தா³மி ।
ஶக்ர: – மஹத்தரம் பி⁴க்க²ம் யாசேமி । [மஹத்தராம் பி⁴க்ஷாம் யாசே ।]
கர்ண: – மஹத்தராம் பி⁴க்ஷாம் ப⁴வதே ப்ரதா³ஸ்யே । ஶ்ரூயந்தாம் மத்³விப⁴வா:,
கு³ணவத³ம்ரு’தகல்பக்ஷீரதா⁴ராபி⁴வர்ஷி
த்³விஜவர ருசிதம் தே த்ரு’ப்தவத்ஸாநுபாதம் ।
தருணமதி⁴கமர்தி²ப்ரார்த²நீயம் பவித்ரம்
விஹிதகநகஶ‍்ரு’ங்க³ம் கோ³ஸஹஸ்ரம் த³தா³மி ॥ 18॥
ஶக்ர: – கோ³ஸஹஸ்ஸம் த்தி । முஹுத்தஅம் கி²ரம் பிபா³மி । ணேச்ச²மி கண்ண
! ணேச்சா²மி । [கோ³ஸஹஸ்ரமிதி । முஹூர்தகம் க்ஷீர பிபா³மி । நேச்சா²மி
கர்ண ! நேச்சா²மி ।]
கர்ண: – கிம் நேச்ச²தி ப⁴க³வாந் । இத³மபி ஶ்ரூயதாம்,
ரவிதுரக³ஸமாநம் ஸாத⁴நம் ராஜலக்ஷ்ம்யா:
ஸகலந்ரு’பதிமாந்யம் மாந்யகாம்போ³ஜஜாதம் ।
ஸுகு³ணமநிலவேக³ம் யுத்³த⁴த்³ரு’ஷ்டாபதா³நம்
ஸபதி³ ப³ஹுஸஹஸ்ரம் வாஜிநாம் தே த³தா³மி ॥ 19॥
ஶக்ர: –அஸ்ஸ த்தி ।முஹுதஅம் ஆளுஹாமி । ணேச்சா²மி கண்ண ! ணேச்சா²மி ।
[அஶ்வ இதி । முஹூர்தகமாரோஹாமி । நேச்சா²மி கர்ண ! நேச்சா²மி ।]

கர்ண: – கிம் நேச்ச²தி ப⁴க³வாந் । அந்யத³பி ஶ்ரூயதாம்
மத³ஸரிதகபோலம் ஷட்பதை:³ ஸேவ்யமாநம்
கி³ரிவரநிசயாப⁴ம் மேக⁴க³ம்பீ⁴ரகோ⁴ஷம் ।
ஸிதநக²த³ஶநாநாம் வாரணாநாமநேகம்
ரிபுஸமரவிமர்த³ம் வ்ரு’ந்த³மேதத்³ த³தா³மி ॥ 20॥
ஶக்ர: – க³அ த்தி । முஹுத்தஅம் ஆளுஹாமி । ணேச்சா²மி கண்ண ! ணேச்சா²மி ।
[க³ஜ இதி । முஹூர்தகமாரோஹாமி । நேச்சா²மி கர்ண ! நேச்சா²மி ।]
கர்ண: – கிம் நேச்ச²தி ப⁴க³வாந் । அந்யத³பி ஶ்ரூயதாம் । அபர்யாப்தம்
கநகம் த³தா³மி ।
ஶக்ர: – க³ஹ்ணிஅ க³ச்சா²மி । (கிஞ்சித்³ க³த்வா) ணேச்சா²மி கண்ண ! ணேச்சா²மி
। [க்³ரு’ஹீத்வா க³ச்சா²மி । நேச்சா²மி கர்ண ! நேச்சா²மி ।]
கர்ண: – தேந ஹி ஜித்வா ப்ரு’தி²வீம் த³தா³மி ।
ஶக்ர: – புஹுவீஏ கிம் கரிஸ்ஸம் । [ப்ரு’தி²வ்யா கிம் கரிஷ்யாமி ।]
கர்ண: – தேந ஹ்யக்³நிஷ்டோமப²லம் த³தா³மி ।
ஶக்ர: –அக்³கி³ட்டோமப²ளேண கிம் கய்யம் । [அக்³நிஷ்டோமப²லேந கிம் கார்யம் ।]
கர்ண: – தேந ஹி மச்சி²ரோ த³தா³மி ।
ஶக்ர: –அவிஹா அவிஹா । [அவிஹா அவிஹா ।]
கர்ண: – ந பே⁴தவ்யம் ந பே⁴தவ்யம் । ப்ரஸீத³து ப⁴க³வாந் । அந்யத³பி ஶ்ரூயதாம் ।
அங்கை:³ஸஹைவ ஜநிதம் மம தே³ஹரக்ஷா
தே³வாஸுரைரபி ந பே⁴த்³யமித³ம் ஸஹாஸ்த்ரை: ।
தே³யம் ததா²பி கவசம் ஸஹ குண்ட³லாப்⁴யாம்
ப்ரீத்யா மயா ப⁴க³வதோ ருசிதம் யதி³ஸ்யாத் ॥ 21॥
ஶக்ர: – (ஸஹர்ஷம்) தே³து³ தே³து³ । [த³தா³து த³தா³து ।]
கர்ண: – (ஆத்மக³தம்) ஏஷ ஏவாஸ்ய கம: । கிந்நுக²ல்வநேககபடபு³த்³தே: ⁴
க்ரு’ஷ்ணஸ்யோபாய: । ஸோऽபிச ப⁴வது । தி⁴க³யுக்தமநுஶோசிதும் । நாஸ்தி
ஸம்ஶய: । (ப்ரகாஶம்) க்³ரு’ஹ்யதாம் ।

ஶல்ய: –அங்க³ராஜ: ! ந தா³தவ்யம் ந தா³தவ்யம் ।
கர்ண: – ஶல்யராஜ !அலமலம் வாரயிதும் । பஶ்ய,
ஶிக்ஷா க்ஷயம் க³ச்ச்ச²தி காலபர்யயாத்
ஸுப³த்³த⁴மூலா நிபதந்தி பாத³பா: ।
ஜலம் ஜலஸ்தா²நக³தம் ச ஶுஷ்யதி
ஹுதம் ச த³த்தம் ச ததை²வ திஷ்ட²தி ॥ 22॥
தஸ்மாத்³ க்³ரு’ஹ்யதாம் । (நிக்ரு’த்ய த³தா³தி)

ஶக்ர: – (க்³ரு’ஹீத்வா ஆத்மக³தம்) க்³ரு’ஹீதே ஏதே । பூர்வமேவாஹம்
அர்ஜுநவிஜயார்த²ம் ஸர்வதே³வைர்யத் ஸமர்தி²தம், ததி³தா³நீம் மயாநுஷ்டி²தம்
। தஸ்மாத³ஹமப்யைராவதமாருஹ்யார்ஜுநகர்ணயோர்யுத்³த⁴விஶேஷம்பஶ்யாமி ।
(நிஷ்க்ராந்த:)

ஶல்ய: –அங்க³ராஜ ! வஞ்சித: க²லு ப⁴வாந் ।
கர்ண: – கேந ।
ஶல்ய: – ஶக்ரேண ।
கர்ண: – ந க²லு । ஶக்ர: க²லு மயா வஞ்சித: । குத:,
அநேகயஜ்ஞாஹுதிதர்பிதோ த்³விஜை:
கிரீடிமாந் தா³நவஸங்க⁴மர்த³ந: ।
ஸுரத்³விபாஸ்பா²லநகர்கஶாங்கு³லிர்
மயா க்ரு’தார்த:² ர்க²லு பாகஶாஸந: ॥ 23॥
(ப்ரவிஶ்ய ப்³ராஹ்மணரூபேண)

தே³வதூ³த: – போ:⁴ கர்ண ! கவசகுண்ட³லக்³ரஹணபஶ்சாத்தாபேந
புரந்த³ரேணாநுக்³ரு’ஹீதோऽஸி । பாண்ட³வேஷ்வேகபுருஷவதா⁴ர்த²மமோக⁴மஸ்த்ரம்
விமலா நாம ஶக்திரியம் க்³ரு’ஹ்யதாம் ।
கர்ண: – தி⁴க்³, த³த்தஸ்ய ந ப்ரதிக்³ரு’ஹ்ணாமி ।
தே³வதூ³த: – நநு ப்³ராஹ்மணவசநாத்³ க்³ரு’ஹ்யதாம் ।
கர்ண: – ப்³ராஹ்மணவசநமிதி । ந மயாதிக்ராந்தபூர்வம் । கதா³லபே⁴ய
தே³வதூ³த: – யதா³ஸ்மரஸி ததா³லப⁴ஸ்வ ।

கர்ண: – பா³ட⁴ம் । அநுக்³ரு’ஹீதோऽஸ்மி । ப்ரதிநிவர்ததாம் ப⁴வாந் ।
தே³வதூ³த: – பா³ட⁴ம் । (நிஷ்க்ராந்த:)

கர்ண: – ஶல்யராஜ ! யாவத்³ ரத²மாரோஹாவ: ।
ஶல்ய: – பா³ட⁴ம் ।
(ரதா²ரோஹணம் நாடயத:)

கர்ண: –அயே ஶப்³த³இவ ஶ்ரூயதே । கிந்நுக²ல்வித³ம் ।
ஶங்க²த்⁴வநி: ப்ரலயஸாக³ரகோ⁴ஷதுல்ய:
க்ரு’ஷ்ணஸ்ய வா ந து ப⁴வேத் ஸ து ப²ல்கு³நஸ்ய ।
நூநம் யுதி⁴ஷ்டி²ரபராஜயகோபிதாத்மா
பார்த:² கரிஷ்யதி யதா²ப³லமத்³ய யுத்³த⁴ம் ॥ 24॥
ஶல்யராஜ ! யத்ராஸாவர்ஜுந: தத்ரைவ சோத்³யதாம் மம ரத:² ।
ஶல்ய: – பா³ட⁴ம் ।
(ப⁴ரதவாக்யம்)

ஸர்வத்ர ஸம்பத:³ஸந்து நஶ்யந்து விபத:³ஸதா³ ।
ராஜா ராஜகு³ணோபேதோ பூ⁴மிமேக: ப்ரஶாஸ்து ந: ॥ 25॥
(நிஷ்க்ராந்தா:)

கர்ணபா⁴ரமவஸிதம் ।
ஶுப⁴ம் பூ⁴யாத் ।

Encoded and proofread by Arun questions.sanskrit@gmail.com

